
註冊小型工程承建商簽署人協會週年大會 

機電工程署署長薛永恒先生致辭 

 

 

黃(永華)主席、林(世雄)常任秘書長、盧(偉國)議員、各位嘉賓、各

位在座嘅朋友晚上好： 

我非常榮幸出席今日嘅晚宴。自從註冊小型工程承建商簽署人協會喺

2010 年成立以來，一直致力擔當起政府同建造業界嘅溝通橋樑角色，

凝聚了一班資深嘅建築業界嘅朋友，協助業界加入小型工程承建商行

列。其實電梯雖然對市民日常生活十分重要，但嚴格來說電梯只是佔

建築工程一個小的分額。但好高興電梯安全仍然能得到大會的重視，

以《電梯及扶手電梯》為今晚週年大會嘅主題，充份表現到貴會關注

所有業界持份者的福祉，可以藉呢個機會同大家分享一下電梯業嘅工

作安全，我實在萬分感謝。喺今晚咁高興嘅時刻，我衷心祝賀貴會，

會務昌隆，業務蒸蒸日上，期望貴會繼續為香港嘅繁榮建設作出貢獻。 

香港人口稠密，建築物不斷向高空發展，加上市民嘅生活節奏急速，

可靠而高效的升降機同自動梯，成為咗廣大市民生活中不可或缺嘅重

要部份。係香港這個一千一百平方公里彈丸之地，已經有超過 66,000

台升降機及 9,300 台自動梯，可見電梯服務嘅普及性同重要性。這些

電梯及扶手梯可靠、安全及高效率的運作，就要有賴各位電梯從業員

嘅專業服務來確保。 

電梯工作，首重安全，所以機電工程署對電梯業嘅工作安全非常重視，

並一直透過同事嘅日常巡查及執法行動，敦促有關承辦商、僱主同從

業員必須確保遵從相關嘅工序和安全作業模式。香港嘅獨特環境產生

不少獨有嘅挑戰。為了加強安全要求，機電工程署喺 2018 年 8 月 10

日推出了新版《升降機工程及自動梯工程實務守則》，加入更多技術指

引，確保升降機嘅制動系統能得到更妥善的保養，並同時提升舊式升



降機嘅安全水平。 

隨着社會不斷發展，升降機及電動梯的數目亦與日俱增，加上我們對

相關維修保養要求嘅提升，培育和維持一支有能力提供優質升降機及

自動梯維修保養服務嘅從業員隊伍至為重要。為電梯業嘅長遠及持續

發展做好準備，並配合科技嘅最新發展，以及進一步提升升降機及電

動梯學徒在訓練時嘅投入度，機電工程署同業界攜手合作引入以升降

機工作環境為背景嘅 VR 虛擬實境訓練設備。學員可帶上 VR 眼鏡，係

一個非常安全嘅環境體驗虛擬實境維修升降機嘅過程。我哋喺晚會現

場放置了一套 VR 設備，讓你哋可以親身體驗一下虛擬實境訓練嘅效

果。 

在此，我亦要感謝電梯業總工會多年來同我們同行協作，致力促進電

梯從業員嘅職業安全健康，就好似今晚嘅週年大會中，我們亦一起加

插咗「安全使用電梯及扶手梯問答遊戲」，藉此加強宣傳升降機及扶手

梯職業安全健康訊息。貴會對電梯業從業員嘅關顧，我在此再次表示

感謝。 

最後，祝願大家事事順利，身體健康。多謝各位。 

2018年 11月 29日 

 

 


